
REGIONAL KYSTPLAN  FOR  SUNNHORDLAND  OG  YTRE  HARDANGER

Vi vil med dette få komme med innspel til den regionale kystsoneplanen.

Vedlagt følgjer forslag til utviding av eksisterande akvakulturområde og forslag til fleirbruksområde —

NFFFA-område.

Stortinget har sagt at havbruksnæringa skal bli den nye kyst- og distriktsnæringa som skal overta etter at

oljealderen er slutt i Norge. lulike utredningar har det blitt estimert at ein skal kunne produsere oppimot 5

millionar tonn sjømat pr. år innan 2050. Dette er ei stor oppgåve. Skal ein få til dette må næringa vera

berekraftig på alle plan og i tillegg må omdømmet vera slik at «folk flest» også oppfattar næringa som

berekraftig.

Da vil vi ha behov for meir areal. Vi vil utvide produksjonen på dei beste lokalitetane våre, men vi vil også

ha behov for fleire lokalitetar.

Vi arbeider iherdig for å motarbeide lakselus, som er ei av dei største utfordringane til laksenæringa.

Blant prosjekta vi jobbar med er lusetubar/snorkelmerdar, rensefisk og behandling med varmt vatn.

Vi trur at i løpet av ganske få år har vi løyst utfordringa med lakselus.

Vi er også svært aktive i prosessen for å organisere oppdrettsnæringa i store produksjonsområder med

felles brakklegging. Dette er prinsipp som landbruket har lykkast med gjennom sin tusenårige historie.

Bremnes Seahore er ein av Norges leiande leverandørar av oppdrettslaks. Med lang erfaring, høg kunnskap

om oppdrett og nytenking i alle ledd i prosessen, har vi utvikla kvalitetsprodukt som er etterspurde over

heile verda.

Grunnfilosofien bak lakseproduksjonen til Bremnes Seashore er «Look to nature». Heilt frå laksen er rogn

til han er vaksen prøver vi å kopiere tilhøva i naturen etter beste evne — ut frå det vi veit om biologien til

villaksen. Ein frisk laks som trivest i merden er også ein laks som veks godt og blir fast og fin i kjøtet. Derfor

legg vi stor vekt på å leggja til rette for god fiskehelse og fiskevelferd i anlegga våre.

Bremnes Seashore har rundt 300 tilsette, fordelt på 28 anlegg i ni kommunar  i  Rogaland og Hordaland. Vi

har 23 matfisklokalitetar, og i tillegg tre eigne anlegg for produksjon av settefisk. Fellesnemnaren til desse

lokalitetane er gode straumtilhøve og reint friskt vatn. Hovudkontoret vårt og vår topp moderne fabrikk for

pakking og foredling av laks ligg i Øklandsvåg i Bømlo kommune.

BREMNES SEASHORE

Vi starta med oppdrett alt i 1959/60, og var såleis ein av dei første i landet. Vi har i dag hand om heile
produksjonskjeda, frå rogn til settefisk og matfisk, til pakking, vidareforedling og sal. Vi produserer rundt

30 000 tonn laks per år, prosesserer rundt 50 000 tonn laks per år og omsette for 1380 MNOK i 2014.

Bremnes Seashore arbeidar etter verdiane kunnskap, utvikling, truverd og trivsel. Vi ønskjer å skape sunne,

trygge og gode arbeidsforhold for alle våre tilsette. Dette gjer vi ved hjelp av eit systematisk helse-, miljø-

og sikkerheitsarbeid og gode velferdsordningar. Dyktige og engasjerte medarbeidarar er ein føresetnad for
å kunne produsere varer av høg kvalitet. Dette har vi i rikt mon i Bremnes Seashore!

Heilt frå oppstarten har kvalitet vore sett i høgsetet. Forsking og utvikling har gjeve oss dei beste resultata
og våre eigne, patenterte produksjonsprosessar. Med ny teknologi produserer vi lakseprodukt med

jamnare og høgare kvalitet enn konkurrentane, og vi har etablert SALMA som Noregs første og einaste
merkevare for fersk fisk. SALMA har vunne fleire nasjonale og internasjonale prisar, og kom på 8. plass i
kåringa av dei viktigaste oppfinningane i Norge dei siste 30 åra!

At kunnskap og utvikling har våre i høgsetet sidan starten viser igjen i våre investeringar i teknologiutvikling
og innovasjon. Vi er no i gang med eit stort utviklingsprosjekt på Trovåg i Nord-Rogaland for å bygge eit

landbasert oppdrettsanlegg som kan produsere smålaks opp til 1 kg før den blir sett i merdar i sjøen. Fram

til 2020 har vi planer om å investere 450—500 millionar kroner i dette prosjektet.

! innovasjonsprosjekta våre samarbeider våre eigne forskarar med leverandørar og forskingsinstitusjonar
som Universitetet i Ås, Nofima og Havforskingsinstituttet.

Det er tre faktorar som kjenneteiknar Bremnes Seashore; kvalitet, berekraft og innovasjon.

Berekraft er eit viktig satsingsområde. Både i eigen produksjon, men og hos leverandørane våre. Bremnes
Seashore er godkjend etter dei internasjonalt anerkjende standardane GLOBAL G.A.P., BRC og Friend of the
sea. I tillegg oppfyller vi ei rekke spesifikke krav stilt av kundane våre. Vi ønskjer å levera trygge og gode
produkt, og vil ha ein produksjon me kan vera stolte av. I arbeidet med å sikra kvaliteten på alt vi gjer, har
vi sikra oss sertifiseringar som viser at vi oppfyller internasjonalt anerkjende standardar i høve trygg mat,
HMS, fiskevelferd og miljø.

Vi ønskjer å vera med på å legge grunnlaget for at næringa skal få eit godt omdømme. For å klare dette må
vi jobbe aktivt med informasjon og kunnskapsdeling. Spesielt viktig blir det å nå fram med informasjon til

den oppveksande generasjonen. Dette er viktig ikkje berre for omdømmet, men også for rekruttering. Skal
vi nå måla for 2050 treng næringa god tilgang på engasjerte «hoder» og «hender».

Vi ber derfor med dette om hjelp til å tilrettelegge areal slik at næringa kan vokse på ein god og berekraftig

måte.

Med vennleg helsing

For Bremnes Seashore AS

Geir Magne Knutsen

Utviklingssjef

